
Kwalololo e ileditswe  Phetla 

 
 
 
 
 
 
 
 
 
 
 
 
 
 

 
 

SENIOR CERTIFICATE EXAMINATIONS/ 
NATIONAL SENIOR CERTIFICATE EXAMINATIONS 

 
 
 
 
 
 

 
SETSWANA PUOTLALELETSO YA NTLHA (FAL) 

 
PAMPIRI YA BORARO (P3) 

 
2022 

 
 

MADUO:  100 
 

NAKO:  Diura tse 2½ 
 

 

 

 
 
 
 

Pampiri e, e na le ditsebe di le 6.

TableMountain 



Setswana Puotlaleletso ya Ntlha (FAL)/P3 2 DBE/2022 
 SC/NSC 

Kwalololo e ileditswe  Phetla 

 
 

DITAELO LE TSHEDIMOSETSO   
 

1. Pampiri e, e arogantswe ka DIKAROLO di le THARO:    
 
 KAROLO YA A: 

KAROLO YA B: 
 
KAROLO YA C:  

Tlhamo  
Ditlhangwa tse dileele tsa tirisano.  
 
Ditlhangwa tse dikhutshwane tsa tirisano. 

(50)  
(30) 
 
(20) 

 

 
2. 
 
3. 
 
4. 
 
5. 
 
 
 
6. 

Araba potso e le NNGWE go tswa mo KAROLONG NNGWE le NNGWE. 
 
Kwala ka puo e o tlhatlhobiwang ka yona. 
 
Simolola KAROLO NNGWE le NNGWE mo tsebeng e NTŠHWA.  
 
Kwala letlhomeso (sekao, mmapa wa dikakanyo/sethalo/tšhate/mafoko a a 
kaelang, jalo le jalo), siamisa diphoso le go buisa tiro ya gago gape. 
Letlhomeso le kwalwe PELE o simolola go kwala tlhamo. 
 
Tirokwalo ya ipaakanyo yotlhe e tshwanetse go tlhagelela sentle. Thala mola                              
o o sekaganyang go supa fa tirokwalo e le ya ipaakanyetso. 

  

 
7. Tiriso ya nako e e tshitshinngwang ke:   
 
 KAROLO YA A: 

KAROLO YA B: 
KAROLO YA C: 

Metsotso e le 80 
Metsotso e le 40  
Metsotso e le 30 

  

 
8. 
 
9. 
 
10. 
 
 
11. 

Dinomoro tsa dikarabo di tlhagelele jaaka di ntse mo pampiring ya dipotso. 
 
Naya karabo nngwe le nngwe setlhogo se se maleba. 
 
Setlhogo GA SE a tshwanela go akarediwa mo palong ya mafoko a a 
tlhokegang. 
 
Kwala sentle ka mokwalo o o buisegang. 

KAROLO YA A: TLHAMO   

 
POTSO 1   

 
Kwala tlhamo ya boleele jwa mafoko a a ka nnang 250–300 ka NNGWE fela ya 
ditlhogo kgotsa ditshwantsho tse di neilweng. Fa o dirisa setshwantsho go kwala 
tlhamo, se neele setlhogo. O se ke wa lebala go thala letlhomeso/lenaneopaakanyo 
PELE o kwala. 

  

                              
1.1 Botlhokwa ba go tlhokomela tikologo ya rona.  [50] 

 
1.2 Maitemogelo a me ka botshelo mo ngwageng wa 2021.  [50] 

 
1.3 Fa nka falola ditlhatlhobo tsa bogare jwa ngwaga …  [50] 

 
1.4 Monate le bosula ba go nna moeteledipele wa barutwana mo sekolong.   [50] 

 
1.5 Tsala e ka nna kotsi ya go digela mo mathateng. Dumela kgotsa ganela.  [50] 

 
1.6 Ke atlegile ka ntlha ya batho ba.  [50] 

 
1.7 Lebelela ditshwantsho tse di latelang, mme o tlhophe se le SENGWE go 

kwala tlhamo. Naya tlhamo ya gago setlhogo. 
  

 
 1.7.1 

 

  

                                                        [Se nopotswe go tswa mo www.google.holidayresorts]                                                                                                  [50] 

 1.7.2 

 

  

                                                                    [Se nopotswe go tswa mo www.google.protests]                                                                              [50] 
        
                                                                       PALOGOTLHE YA KAROLO YA A:   50 

KAROLO YA B: DITLHANGWA TSE DILEELE TSA TIRISANO    
 
POTSO 2   

 
Araba potso e le NNGWE fela mo karolong e. Karabo e nne boleele jwa mafoko a a    
ka nnang 120–150. 

  

 
2.1 LEKWALO LA BOTSALANO   

 
 Kwalela tsala ya gago lekwalo o mo kope go tla go go jela nala ka letsatsi        

la Keresemose. 
  
[30] 

 
2.2 ATHIKELE YA MAKASINE   

 
 Go na le batho ba ba sa itseweng  mo sekolong, mme ba tsene mo ofising ba 

tseela barutabana megala ya matheka ka dikgoka. Kwala athikele ya 
makasine ka maemo a polokesego ya barutabana le barutwana mo sekolong. 

  
 

[30] 
                   
2.3 POTSOTHERISANO   

 
 O dirile kopo ya go nna moatlhodi wa mmino mo lenaneong la IDOLS. Kwala 

potsotherisano e o nnileng le yona le batsamaisi ba lenaneo la IDOLS.   
  
[30] 

  
2.4 THADISO YA BUKA   

 
 Kwala thadiso ka terama nngwe e e kileng ya nna le kgogedi mo go wena fa o 

ne o e buisa wa bo o e rata. 
  
[30] 

                          
PALOGOTLHE YA KAROLO YA B:  30 

KAROLO YA C: DITLHANGWA TSE DIKHUTSHWANE TSA TIRISANO   

 
POTSO 3   

 
Araba potso e le NNGWE fela mo karolong e. Karabo e nne boleele jwa mafoko a a                     
ka nnang 80–100. 

  

 
3.1 KARATA YA TALETSO   

 
 Rraago o falotse dithuto tsa bongaka, mme le mo direla moletlo wa go keteka 

katlego ya gagwe. Kwala karata ya taletso ya moletlo wa dikapeso. 
 

[20] 
 
3.2 BUKATSATSI   

 
 Batsadi ba gago ba ne ba go direla moletlo wa botsalo fa o ne o tshwara 

dingwaga di le somerobedi. Kwala bukatsatsi ya malatsi a le matlhano o 
tlhalose gore o ne wa baakanyetsa moletlo jang. 

  
 
[20] 

 
3.3 DITAELO   

 
 O dira mophato wa lesomepedi, mme o tlhophilwe go nna morutwanamogolo 

mo sekolong. Kwala ditaelo tse o tlileng go di naya barutwana ba mophato 
wa borobedi ka letsatsi la bona la ntlha mo sekolong. 

  
 

[20] 
 

PALOGOTLHE YA KAROLO YA C: 
PALOGOTLHE YA TLHATLHOBO: 

 20 
100 

